
Oyebi ete bolongoli mabunga (bozangi lisumu) ezali eloko esalemaka
kaka na mbala moko te?
Makasi ya bozangi lisumu, elingi koloba Molimo Mosantu, ekoki koya
noki, kasi kokokisa mbuma ya bosantu esɛngaka ntango mpe mosala.

Soki ozalaki moto ya mbeba – lokola moto ya kindumba, ya kozwa biloko
bya bato, to ya kofinga – mokolo ozwi Molimo Mosantu, yango ezali
ebandeli ya bitumba te suka.
Po na kozwa bosantu ya solo, oyo ekolongola mbuma ya lisumu kati na
yo, esengeli opesa biteni nyonso ya nzoto na yo mpo esalela
bolamu.

Elingi koloba nini?

Monoko oyo ozalaki kosalela mpo na kosakana na bato, sikoyo salela yango mpo na
kopanza sango malamu.

Lulimi oyo ozalaki kosalela mpo na kofinga, sikoyo salela yango mpo na kosambela.

Miboko mpe loketo na yo ezalaki kotambola mpo na mabe, sikoyo ebaluka mpo na kosala
makambo ya Nzambe.

Miso oyo ezalaki kotala bililingi ya soni, sikoyo esalelama mpo na kotanga Liloba ya
Nzambe.

Nzoto oyo ezalaki kolongwa na molimo mpo na masanga, sikoyo ebaluki mpo na
kobatama, kolala na mawa mpe kosambela.

Soki ozalaki kosala kindumba to kosala mabe ya nzoto, sikoyo salela nzoto na yo mpo na

kopanza sango malamu ndako na ndako mpe esika nyonso.

Soki osali bongo, bosantu ekokota kati na yo, pamba te sikoyo ozali
kosalela biteni ya nzoto na yo mpo na bosantu.

Lokola Biblia elobi:

“Nazali  koloba na ndenge ya bato mpo na bolɛmbu ya nzoto na
bino.  Lokola boyebaki  kopesa biteni  ya nzoto na bino mpo na
kosala makambo ya mbindo mpe mabe,  boyebisa yango mpe sikoyo
mpo esalela bosembo,  mpo bozala basantu.”
— Baroma 6:19 (LM)

Omoni? Tango opesi nzoto na yo mpo na kosala makambo ya bosembo,
bosantu ezali kobima.
Lisumu oyo ezalaki komonana lokola eloko ya makasi kolonga, ekobima
kati na yo.
Nsango mpe makambo nyonso ya soni oyo ezalaki kosala yo mosika na
Nzambe, ekosila.

Kasi soki ozwi Molimo Mosantu, mpe ozangi kolakisa nzoto na yo mpo

na kosala makambo ya bosembo, bosantu ekoyela yo te!
Okoki kobunda na lisumu ya kindumba, ya masanga, ya kofinga mbula
na mbula, kasi okomona te lolenge ya kobongwana, ata soki omibatizami
na batisimo ya solo mpe oyambi Molimo Mosantu.

Soki olingi kobongwana ya solo:
Kozwa momeseno ya kosambela, ya koteya, ya koyemba Nzambe,
mpe ya kotanga Liloba.
Salela nzoto na yo mpo na makambo nyonso ya Nzambe — mpe bosantu
ekoyela yo.

Lokola maloba ya Biblia elobi:

“Kasi  sikoyo bozwi bonsomi na lisumu mpe bokómi basali  ya
Nzambe. Mbuma oyo bozwi ezali  bosantu,  mpe suka na yango ezali
bomoi  ya seko.”
— Baroma 6:22 (LM)

Tika Nzambe apambola yo.
Sambisa nsango oyo epesa bomoi epai ya baninga mpe libota na yo.

